
   Пуласлăх вăл — асамлă кайăк,

Ăна кучух тытмашкăн çук.

Пуласлăхпа чухне çеç лайах,

Анчах кашнин пуласлăх çук.



Пуласлăха тытмашкăн капкăн

Пĕри, тет, лартнă улăхра.

Мĕнле ăна тытас-ха манăн,

Сунарçă мар эп пурнăçра.



Кунта эп вăрлăх акаканĕ,

Уй-хир кĕтет акаканне.

Калча шăтса тухать васканăн,

Тырпул парасшăн çынсене.



Эппин, ман ĕç те питĕ кирлĕ

Чунтан юратнă çынсене.

Пĕлетĕп: пурте питĕ чирлĕ,

Ман вăрлăх сиплĕ вĕсене.



Пĕрре-пĕрре пăхса та илĕ

Асамлă кайăк ман енне.

Çунат сулса, тен, вĕçсе килĕ

Ман çутă кантăкăм умне.

